
Հայաստանի  Հանրապետության կառավարությունը որոշում  է`

1. Հայաստանի Հանրապետության կառավարության 2010 թվականի ապրիլի 8-ի <<Հանրակրթութ-յան պետական չափորոշչի ձևավորման և հաստատման կարգը և հանրակրթության պետական չափորոշիչը հաստատելու, Հայաստանի Հանրապետության կառավարության 2004 թվականի մայիսի 27-ի N 771-Ն և հունիսի 17-ի N 900-Ն որոշումներն ուժը կորցրած ճանաչելու մասին>> N 439-Ն որոշման 2-րդ հավելվածի մեջ կատարել հետևյալ լրացումները  և փոփոխությունը`
1) 39-րդ կետը լրացնել հետևյալ բովանդակությամբ նոր`  11-րդ ենթակետով.

<<11) ազգային–հոգևոր ավանդույթների, տոների, բարոյական նորմերի և հիմնարար արժեքների, դրանց պահպանման ու շարունակականության ապահովման գործում ազգային և հոգևոր կառույցների, ինչպես նաև անհատների դերի մասին:>>,
2) 67-րդ կետի  6-րդ ենթակետը   լրացնել հետևյալ բովանդակությամբ նոր` <<թ>> պարբերությամբ.

<<թ. կարևորի ազգային–քրիստոնեական արժեքները, գիտակցի բարոյական նորմերի հետևելու  անհրաժեշտությունը, լինի դրա կրողը,>>,
3)<<III.Հանրակրթական ծրագրերի առարկայացանկի ձևավորման հիմնական սկզբունք​նե​​րը>> մասի` 
ա. 12-րդ կետի 7-րդ ենթակետում <<Հայրենագիտություն>> բառից հետո <<6>> թիվը փոխարինել <<9>> թվով,
բ. 13-րդ կետի 6-րդ ենթակետում «Հասարա​կա​​գի​տություն» բառից հետո լրացնել <<10-11-րդ դասարանների (հումանիտար) հոսքում <<Հայոց եկեղեցու պատմու​թյուն>>  բառերը:

2.Սույն որոշումն ուժի մեջ է մտնում պաշտոնական հրապարակմանը հաջորդող օրվանից:                                               


ՀՀ կրթության և գիտության նախարար Արմեն Աշոտյան
Տեղեկանք  հիմնավորում
 Անհրաժեշտությունը- Հանրակրթության պետական  չափորոշչում     լրացումներ և փոփոխություն կատարելու մասին օրենսդրական նախաձեռնության անհրաժեշտությունը պայմանավորված է    5-9-րդ դասարաններում  և   10-11-րդ դասարանների   հումանիտար հոսքում <<Հայոց եկեղեցու պատմություն>> առարակայի  ուսուցման  լիարժեք և ամբողջական ուսուցման ապահովմամբ: 

 Ընթացիկ իրավիճակը և խնդիրները-  գործող  չափորոշչի համաձայն` առարկան նախատեսված էր միայն 5–րդ և 6-րդ դասարաններում, մյուս  դասարանների  դասագրքերի և ծրագրերի մշակումը  պահանջում է օրենսդրական հիմնավորում: Առարկայի լիարժեք դասավանդման   ավարտումը  հիմնական դպրոցում և դրա ուսուցման սահմանումը  ավագ դպրոցի  միայն հումանիտար հոսքերում:   

 Տվյալ բնագավառում իրականացվող քաղաքականությունը-հիմնական դպրոցի սովորողներին տալ լիարժեք  գիտելիքներ հայ առաքելական եկեղեցու  պատմության, ինչպես նաև սովորողներին դարձնել քրիստոնեական բարոյակա​նու​թյան կրող լիարժեք անձ: 
Կարգավորման նպատակը և բնույթը- <<Հայոց եկեղեցու պատմություն>> առարկայի ծրագրերի, դասագրքերի մշակումը և դասավանդումը  դարձնել անշրջելի և ավարտուն  հիմնական դպրոցի 5-ից 9-րդ և ավագ դպրոցի`  10-11-րդ դասարանների  հումանիտար հոսքի դասարաններում:

Ակնկալվող արդյունքները- <<Հայոց եկեղեցու պատմություն>> առարկայի  ուսուցման կրթական ծրագրի բովանդակության լիարժեք  ապահովում` հիմնական և ավագ դպրոցում: 


Արմեն Աշոտյան
Տեղեկանք
Նախագծի ընդունման դեպքում  այլ իրավական  ակտերում  փոփոխություն​ներ և լրացումներ կատարելու   անհրաժեշտություն  չկա:   

Տեղեկանք
      Հ Հ  կառավարության   որոշումը  ընդունելու  դեպքում  պետական բյուջեում  ծախսերի  էական ավելացում   չի նախատեսվում:

ԱՄՓՈՓԱԳԻՐ
	հ/հ
	 Հեղինակը
	Առաջարկությունը
	Ծանոթություն


	1
	ՀՀ ֆինանս​ների  նախա​րա​րություն
	առաջարկություն չունի
	

	2.
	ՀՀ տարած​քային կառա​վարման նախարա

րություն 
	Նախագծի  3-րդ ենթակետում 

 13-րդ կետի  6-րդ ենթակետի <<Հայրենագիտություն>>

 բառը փոխարինել 

<< Հասա​​րա​կա​​​գիտություն>>  բառով

	 ընդունվել է 

	3
	Երևանի քաղաքա պետարան 
	Նախագծի 3-րդ ենթակետում

  13-րդ կետի  6-րդ ենթակետի <<Հայրենա​գիտություն >>  բառը

փոխարինել <<Հասարակա​գի​տու​թյուն>>  բառով
	ընդունվել է 

	4
	ՀՀ արդարա​դատության  նախարարություն 
	            առաջարկություն չունի

	

























































































































































